
«Гажӧдысь ру» оланпастэчас серти восьсӧн вузалӧм дугӧдӧм йылысь Коми Республикалысь вӧзйӧм видлалӧны Каналан Думаын

Та йылысь юӧртіс республиканскӧй антинаркотическӧй комиссиялӧн чукӧртчылӧм дырйи Россияын наркотикъясӧн вӧдитчӧм бӧрся видзӧдан Федеральнӧй службалӧн Коми Республикаын веськӧдланінса начальник Георгий Волков. Дурмӧдан препаратъяс восьсӧн вузалӧм дугӧдан лыддьӧгӧ пыртӧм йылысь вӧзйӧмӧн Коми Республикаса Юралысь Вячеслав Гайзер  тшӧктіс комиссияса чукӧртчылӧм дырйи,  мый муніс 2012 вося кӧч тӧлысь 24 лунӧ.
Препаратъяс восьсӧн вузалӧм йылысь сёрнитігӧн, кодъясӧс абу пыртӧма вузавны позьтӧм лыддьӧгӧ, но кутшӧмъяс вермӧны лёка тӧдчыны дзоньвидзалун вылӧ, Коми Республикаса Юралысь пасйис, мый тайӧ уджын колӧ подуласьны  мукӧд дінмуса бур опыт вылӧ. 

Георгий Волковлӧн юӧртӧм серти, тайӧ ӧлӧдана уджыс муніс колана ногӧн — Коми Республикаын том йӧзлӧн шойччанінъясын «гажӧдысь руӧн» вӧдитчӧм абу пасйӧма. Нуӧдӧм мониторинг пасйис ӧти лоӧмтор, кор Воркутаса олысь ас вӧляысь сетіс ӧпаснӧй препарата кык баллон.

«Гажӧдысь ру» вузавны дугӧдӧм йылысь бала серти, мый кузя уджалӧны Каналан Думаын, сёрнитчӧма нин ӧткымын федеральнӧй министерствокӧд да ведомствояскӧд.

